
GOUVÈNÈ CUOMO VOYE YON LÈT BAY KOMISYONÈ EDIKASYON ETA BERLIN 
KI SIYALE DEFAYANS DEPATMAN NAN PWOTEJE ELÈV TRANS-SEKSYÈL YO 

 
Gouvènè a mande aksyon imedyat pou adrese defayans sa yo ki souliye nan 

resan rapò NYCLU 

 
Gouvènè Andrew M. Cuomo te voye lèt ki annaprè a bay Komisyonè Edikasyon Eta Dr. 
Elisabeth Berlin osijè rapò ki siyale defayans depatman pou pwoteje elèv transeskyèl 
ansanm avèk sila yo ke sèks yo pa konfòm avèk idantite yo kont nwizans ak vyolans. 
Nan lèt la, Gouvènè a te mande ke Depatman Edikasyon Eta pran aksyon imedyat pou 
adrese defayans sa yo, jan li te souliye nan yon resan rapò ki soti nan New York Civil 
Liberties Union. Gouvènè a te mande tou yon revizyon, ki dwe pibliye nan pwchen twa 
semèn yo, sou konfòmite Depatman an avèk Lwa sou Diyite tout Elèv yo.  
 
Ou ka wè tèks konplè lèt Gouvènè a anba: 
 
Dr. Elizabeth Berlin, Komisyonè pa Entèrim 
New York State Education Department 
89 Washington Avenue 
Albany, NY 12234 
 
Chè Doktè. Berlin: 
 
Map ekri pou m eksprime endiyasyon m sou defayans Depatman Edikasyon Eta pou 
aplike ak kontwole dispozisyon ki gen rapò a Lwa sou Diyite tout Elèv ki gen rapò a 
idantite ak ekspresyon seksyèl. Mank aksyon sa parèt ke li te lakoz yo te pèpetre 
nwizans ak vyolans kont elèv trans-seksyèl ansanm avèk sila yo ke sèks yo pa konfòm 
avèk idantite yo. 
 
Pi presizeman New York Civil Liberties Union te pibliye yon rapò yè ki te reyèlman 
troublan ki detaye diskriminasyon ak nwizans ki te fèt sou jèn trans-seksyèl ansanm 
avèk sila yo ke sèks yo pa konfòm avèk idantite yo nan lekòl piblik New York yo. Rapò 
yo a te souliye yon sitiyasyon ki konplètman inakseptab, danjere, an vyolasyon DASA, e 
li toutafè an kontradiksyon avèk valè gwo Eta nou an. 

Depatman w lan gen responsabilite pou l asire ke tout timoun yo resevwa bon jan kalite 
edikasyon, e yon pati enpòtan nan responsabilite sa se pou asire ke yo genyen yon 
anviwonman ki pa gen nwizans kote yo kapab aprann epi grandi. Mwen mande ke w 
pran nenpòt ak tout aksyon ki nesesè pou adrese defayans yo ki souliye nan rapò sa a. 
Nan bi sa, map atann pou m resevwa yon plan alekri sou fason ou pral reyalize sa nan 
lespas sèt jou ouvrab sou biwo m.  
 
Anplis, mwen mande ke w fè yon revizyon sou konfòmite konplè DASA w la pou tout 
gwoup pwoteje yo ki kouvri pa lwa a. Mwen ta renmen rezilta egzèsis sa nan lespas twa 
semèn. 
 
Nan New York, idantite ak ekspresyon seksyèl Nouyòkè yo rete klasifikasyon ki pa 
pwoteje daprè lwa sou dwa imen, sa ki dwe chanje, kòm mwen te defann li pandan 
plizyè ane. Men Lwa sou Diyite tout Elèv klèman pwoteje tout elèv nou yo nan lekòl e yo 
pa kapab e yo pa ta dwe refize dwa sa yo akoz sèks oswa idantite oswa ekspresyon 
seksyèl yo.  
 
Mwen mande w pou aji e pou aji jodia. Lekòl yo dwe paradi pou timoun nou yo. Rapò sa 
prezante yon senaryo ki diferan anpil ke ou dwe adrese touswit. 
 
Sensè Salitasyon, 
 
 
ANDREW M. CUOMO 

